
ക്കൂടു.  അന്യനെ കെട്ടിഎങ്കിൽ അവൾ തൊട്ടവെള്ളം കുടിക്കുകപോലും മുൻഭൎത്താവിന്റെ ശേഷക്കാർ ചെയ്കയില്ല.

     ശവം ദഹിപ്പിക്കുക പതിവ.  ദഹിപ്പിച്ചതിന്റെ 3_ാം ദിവസം വെണ്ണീൎകൂട്ടി അതുകൊണ്ട ഒരു ആൾരൂപം ഉണ്ടാക്കി അതിനെ നടുമുറിച്ച  കുഴിച്ചിടണം. 16_ാം ദിവസം വീട്ടിൽ 16 എല ഒരുവരിയായും ഒന്ന വേറിട്ടും വെച്ച അതുകളിൽ ചോർ, കോഴിമാംസം, മദ്യം മുതലായ്ത വെക്കും.  കൂടിയ ശേഷക്കാർ പറയും “ഞങ്ങൾ എല്ലാം വേണ്ടുംവണ്ണം ചെയ്തിരിക്കുന്നു.  അതുകൊണ്ട “മണ്ണമറിഞ്ഞ കാരണവന്മാർ “ഇപ്പോൾ മരിച്ചവനെ അവരുടെ “ലോകത്തേക്ക എടുക്കണെ.  പ്രത്യേകംവെച്ച എല 16 എലയുടെ “വരിയിൽ വെക്കുന്നു” എന്ന.  സൎവ്വപിതൃക്കൾക്കകൂടി മിഥുനത്തിൽ ഒരുശ്രാദ്ധം ഉണ്ട.  പുലശുദ്ധത്തിന ബ്രാഹ്മണൻ പുണ്യാഹം കൊടുക്കണം.  മക്കത്തായമാണ.


                               


ഗൌഡി.

     മൈസൂൎരാജ്യത്ത ഒരുതരം അമ്പലവാസികളായ മലെരു എന്ന ജാതിയിലെ ഒരു സ്ത്രീ കീൾജാതിക്കാരനുമായി സംസൎഗ്ഗം ചെയ്താൽ ഭ്രഷ്ടയായി ഗൌഡിയാകും.

ഗൌഡൊ.





     ഗഞ്ചാംജില്ലയിൽ ഒരുമാതിരി കൃഷിക്കാരും കന്നിനെ വളൎത്തുന്നവരും ആകുന്നു.  ഇവരിൽ ചില കൂട്ടരുടെ കയ്യിൽനിന്ന ബ്രാഹ്മണരും മറ്റും വെള്ളം വാങ്ങി കുടിക്കും.  കുട്ടികളെ മറചെയ്യും.  മറ്റെല്ലാം ദഹിപ്പിക്കും.  മകനാണ അഗ്നി ശ്മശാനത്തിലെക്കകൊണ്ടുപോകേണ്ടത.  രണ്ടാംദിവസം തീകെടുത്തിട്ട വെണ്ണീൎകൊണ്ട ഒരു മനുഷ്യസ്വരൂപം ഉണ്ടാക്കി ബലിവെക്കും.  7 ചെറിയകൊടികൾ മഞ്ഞൾ ഗുരുതിയിൽമുക്കി ചുമലിലും വയറ്റത്തും കാൽക്കും തലെക്കും തറെക്കും.  ഒരു കഷണം അസ്ഥി ചാണകത്തിൽപൂത്തി വീട്ടിനടുക്കേയൊ കുളത്തിന സമീപമൊ കുഴിച്ചിടും.  10_ാം ദിവസം കുളവരമ്പത്ത ഒരു ക്രിയയുണ്ട.  അതകഴിഞ്ഞാൽ അസ്ഥി ചാണകത്തിൽനിന്ന എടുത്ത നിവേദ്യങ്ങൾ

